भारत सरकार
रेल मंत्रालय
राज्य सभा
14.12.2018 के 
अतारांकित प्रश्न सं. 608 का उत्तर
रेलगाड़ि‍यों में लूट, छेड़खानी इत्‍यादि की घटनाएं
608.
श्री संजय सेठ:


क्या रेल मंत्री यह बताने की कृपा करेंगे कि:

(1) क्‍या यह सच है कि सरकार के तमाम दावों के बावजूद रेलगाड़ि‍यों में जहरखुरानी,लूटपाट, छेड़खानी जैसी घटनाएं पहले के मुकाबले काफी बढ़ी हैं;

(2) यदि हां, तो इसके क्‍या कारण हैं; और
(3) यदि नहीं, तो पिछले चार सालों में ऐसी कितनी घटनाएं घटित हुईं, उनका वर्ष-वार ब्‍यौरा क्‍या है?

उत्तर
संचार मंत्रालय में राज्‍य मंत्री (स्‍वतंत्र प्रभार) एवं
रेल मंत्रालय में राज्य मंत्री (श्री मनोज सिन्‍हा)

(क) से (ग): एक विवरण सभा पटल पर रख दिया गया है।
****
रेलगाड़ि‍यों में लूट, छेड़खानी इत्‍यादि की घटनाओं के संबंध में दिनांक 14.12.2018 को    राज्‍य सभा में श्री संजय सेठ के अतारांकित प्रश्‍न सं. 608 के भाग (क) से (ग) के उत्‍तर से संबंधित विवरण।
(क) से (ग): रेलों पर पुलिस की व्यवस्था राज्य सरकार का विषय होने के नाते रेल परि‍सरों और चलती गाड़ियों में अपराधों की रोकथाम करना, मामलों का पंजीकरण करना, उनकी जांच करना और कानून व्यवस्था बनाए रखना, राज्य  सरकारों का सांविधिक उत्तरदायित्व है, जिसका निर्वहन वे राजकीय रेल पुलिस (रारेपु)/जिला पुलिस के जरिए करते हैं। बहरहाल, रेल सुरक्षा बल (आरपीएफ) यात्री क्षेत्र और यात्रियों की बेहतर रक्षा और सुरक्षा करने तथा उनसे जुड़े मुद्दों पर राजकीय रेल पुलिस के प्रयासों में सहायता करता है। गाडि़यों में जहरखुरानी, डकैती, लूटपाट और छेड़छाड़ आदि सहित भारतीय दंड संहिंता (आईपीसी) अपराध के मामलों को संबंधित राजकीय रेलवे पुलिस द्वारा दर्ज किया जाता है और उनकी जांच की जाती है। रेलवे, भारतीय दंड संहिता (आईपीसी) अपराधों का कोई डाटा नहीं रखती है। रेलवे पर अपराध की स्थिति के बारे में जब भी कोई सूचना मांगी जाती है तो उस राज्य की जीआरपी से सूचना मुहैया कराने का अनुरोध किया जाता है। राजकीय रेलवे पुलिस स्टेशनों द्वारा दी गई सूचना के आधार पर, भारतीय रेलों पर वर्ष 2016, 2015, एवं 2014 की तुलना में वर्ष 2017 के दौरान इन मामलों में कोई वृद्धि नहीं हुई है। भारतीय रेल पर वर्ष 2014, 2015, 2016 और 2017 के दौरान जहरखुरानी, डकैती, लूटपाट और छेड़छाड़ के मामलों की संख्या निम्नानुसार है:-
	वर्ष
	गाड़ियों मे अपराध से संबंधित दर्ज किए गए मामले

	
	जहरखुरानी
	डकैती
	लूटपाट
	छेड़छाड़ 

	2014
	355
	62
	544
	59

	2015
	364
	58
	782
	115

	2016
	328
	45
	598
	85

	2017
	248
	32
	711
	86


*****

